
Jógvan við Keldu, landsstýrismaður
Innlendismálaráðið

Postboks 159

FO-110  Tórshavn
Viðvíkjandi málinum um byggiloyvi til matr. nr. .......
Við skrivi, dagfest 11. mars 2005, hevur landsstýrismálanevndin fingið áheitan frá Finni Helmsdal, tingmanni, um at taka omanfyrinevnda mál til viðgerðar.
Frá umboðsmanninum hevur nevndin fingið upplýst, at Vinnumálaráðið, sum eftir avgerð frá Løgmanni hevur tikið hetta málið uppaftur, er samt í niðurstøðuni hjá umboðsmanninum, ið sum kunnugt als ikki helt, at viðgerðin hjá Oljumálaráðnum av hesum málinum hevur verið nøktandi. 

Sum skilst hevur Vinnumálaráðið avgjørt ikki at ógilda avgerðina hjá Oljumálaráðnum vísandi til, at byggiharrin hevur verið í góðari trúgv og hevur fingið eina bindandi tilsøgn, og til at byggingin er komin so langt, at formligu feilirnir ikki kunnu grunda eina afturtøka av byggiloyvinum, sum síðani hevði havt við sær, at húsini skuldu takast niður. 
Umboðs​maðurin hevur tikið støðuna hjá Vinnumálaráðnum til eftirtektar og gjørt av ikki at gera meira við málið.
Landsstýrismálanevndin hevur umrøtt málið, seinast á fundi 20. apríl 2005. Nevndin heldur, tað hava sera stóran týdning, at landsstýrið fylgir tí upp, tá umboðsmaðurin sum her ikki metir viðgerðina av einum máli hava verið nøktandi.  

Nevndin hevur tí gjørt av, at biðja landsstýrismannin í innlendismálum greiða nevndini frá, hvørji stig eru, ella ætlandi skulu takast í sambandi við avgerðina hjá Vinnumálaráðnum og umboðsmanninum fyri at tryggja, at lógin í framtíðini verður hildin.

Svarfreistin er sett til 14. dagar, og væntar nevndin sær sostatt svar í seinasta lagi fríggjadagin 6. mai 2005.

N.v.

Kári P. Højgaard

formaður

c.c. Finnur Helmsdal, løgtingsmaður

